
INFORMACION AOS MEDIOS

O vicepresidente econdmico, Francisco Conde, participou en Lugo na presentacion de
proxectos da terceira edicion

A XUNTA CONFIiA EN QUE AS SETE NOVAS INICIATIVAS SELECCIONADAS PARA
PARTICIPAR NA BFAERO CONSOLIDEN ESTA ACELERADORA COMO O NUCLEO DA
INDUSTRIA AEROESPACIAL GALEGA

= Con catro proxectos de fora de Galicia -dous de Madrid, un de Alacante e outro de
Zaragoza- a terceira edicion abrese ao exterior e confirma o interese que esperta esta
iniciativa na que tamén participaran equipos da Coruna, Pontevedra e Vigo

» As duas primeiras convocatorias traducense en 3,6M€ mobilizados, 63 empregos
creados e cinco empresas constituidas ao seu abeiro

» O Polo Aeroespacial de Galicia, que conta o vindeiro ano 2021 con 20M€ reservados
nos Orzamentos da Xunta, é un dos 108 proxectos presentados por Galicia para
optar aos fondos europeos

Lugo, 1 de decembro de 2020.- O vicepresidente econdmico e conselleiro de Economia,
Empresa e Innovacioén, Francisco Conde, asistiu esta mana na Fundacion CEL en Lugo
ao acto de presentacion dos proxectos seleccionados na terceira ediciéon da BFAero,
unha nova convocatoria que se abre ao exterior e confirma o interese que esperta esta
aceleradora aeronautica, xa que catro dos sete proxectos que participaran son de fora
de Galicia. “A nova edicion achega unha imaxe clara dun Polo Aeroespacial aberto a
novas iniciativas que pretenden non so reter, sendn tamén captar talento”, explicou
Conde.

Na sua intervencion, o vicepresidente segundo, asegurou que confia en que as novas
iniciativas consoliden a BFAero como o nucleo da industria aeroespacial. Os proxectos
seleccionados permitiran avanzar na autonomia, servizos, control de voo, xestion e
operacions con drons. “A BFAero € unha iniciativa que aposta polo emprendemento con
proxectos que dan resposta aos retos marcados polos nosos socios tecnoloxicos,
atendendo as necesidades dun sector estratéxico”, sublifou.

A través desta aceleradora preténdese consolidar o tecido empresarial,
fundamentalmente as pemes; transferir ao mercado novas soluciéns innovadoras e
atraer e reter talento. Nas duas edicidns anteriores, este programa xa permitiu mobilizar
3,6M€; crear 63 empregos e constituir cinco empresas ao seu abeiro. Hoxe mesmo,
ademais, licenciaronse tres proxectos: a aeronave UAV Works (de Valencia); as pezas
para drons de Lupedn (Nigran) e mais a plataforma para analise de datos de Pildolabs
(Lugo).

Conde, que destacou o espirito de colaboracion publico-privada que define a BFAero,
lembrou que a industria aeroespacial, a través do Polo Aeroespacial de Rozas, é un dos
108 proxectos cos que Galicia optara aos fondos europeos de recuperacion. Insistiu na
oportunidade que suponen para transformar o modelo econdmico galego e lembrou que
os Orzamentos da Xunta reservan para o 2021 un total de 20M€ para consolidar esta
iniciativa.

Os proxectos da terceira edicion

Dos sete proxectos seleccionados na BFAero, catro seran acelerados e outros tres
incubados. En concreto realizaran a fase de aceleracion CIES Solar de Pontevedra, que
buscara realizar misions automaticas de fotogrametrias de mais de 1000 hectareas ao
dia; SAQQARAH, de Vigo, para afondar na inspeccion de procesos industriais e
verquidos medioambientais; PrimeCor, de Alacante, desenvolvera un sistema de control
de voo para drons fiable, seguro e certificable e Atom, de Madrid, ofrecera unha
ferramenta integral para o uso de drons en operacion e mantemento de instalacions
industriais.

En canto aos proxectos de incubacion seran Dronesuit da Coruna, unha plataforma cloud
con ferramentas e utilidades para facilitar a xestion, operacion e administracion;
Pharmadron, de Zaragoza, avanzara no uso de vehiculos non tripulados no sector da
loxistica e distribucion no sector da saude; e SOLARBotix, de Madrid, estudara a
viabilidade da fabricacion de placas solares mediante tecnoloxias de fabricacion de
compostos para que poidan modelarse en superficies non planas como as as dos avions.

SAUDOS,
GABINETE DE COMUNICACION DA VICEPRESIDENCIA SEGUNDA E CONSELLERIA DE
ECONOMIA, EMPRESA E INNOVACION

